
Ekstremal turizmdə risk amilləri

 Son illər turizmin macəra turizm növü - əsas məqsədi yeni duyğular, təəssüratlar, turistin fiziki formasının yaxşılaşdırılması və idman nəticələrinin əldə olunması olan, aktiv hərəkət vasitələrindən istifadəni nəzərdə tutaraq, təbiətdə istirahətlə əlaqədar olan növü inkişaf etmişdir. Xüsusi növlərə macəra turizminin ayrıca bir növü, daha dəqiq desək – ekstremal turizm aiddir ki, o da hal-hazırda yüksək templərlə inkişaf edir. Aktiv istirahət növləri adi turistlər arasında daha çox tərəfdar toplamaqdadır. Bu və ya digər idman turizmi növünün keçirilmə yerindən asılı olaraq, onu aşağıdakı kateqoriyalara bölmək lazımdır: 
· Ekstremal turizmin su növləri 
· Eksremal turizmin yerüstü növləri 
· Ekstremal turizmin dağ növləri 
· Ekstremal turizmin hava növləri 
· Ekstremal turizmin ekzotik növləri 

Ekstremal turizmin su növləri. Su turizmi – idman turizminin bir növü olub, marşrutun su səthi ilə dəf olunmasından ibarətdir. Su turizmin bir sıra növlərini ayırırlar: raftinq, yelkən turizmi, dayvinq, veykbordinq, su xizəyi, vindsörfinq, kayakinq və s.
Ekstremal turizmin yerüstü növləri. Mauntinbaykinq get-gedə daha populyarlaşan idman növlərindən biridir. Populyarlığına baxmayaraq bu növ kifayət qədər bahalı hesab olunu, belə ki, yeni başlayanlar üçün velosipedlərin qiyməti təxminən 300-500 ABŞ dolları arasında dəyişə bilər. Arxa amortizatorlu professional dağ velosipedlərinin qiyməti 10000 ABŞ dollarına qədər ola bilər. Bundan əlavə avadanlıq və müxtəlif ehtiyyat hissələrinə də müəyyən qədər vəsait xərcləmək lazım olacaq ki, bu da təxminən 800 ABŞ dollarına başa gələcək. Bu məbləğ – yeni başlayanlar üçündür, professional bayker daha çox pul xərcləyir.
Speleoturizm mağaralara həyata keçirilən səyahətlərdir. Speleoturizmlə məşğul olmaq üçün ciddi fiziki, texniki və psixoloji hazırlığa malik olmaq lazımdır. 
Spelestologiya turizmlə elmin qarşılıqlı əlaqəsi оlub, süni, antropogen mənşəli mağaralara həyata keçirilən turizm növüdür. Geniş anlamda spelestologiya süni yeraltı qurğular haqqında elmdir. Bu növə müraciət edən turistlər yeraltı şəhər strukturlarını, kanalizasiya sistemlərini, katakombalara səyahət edirlər
Ekstremal turizmin hava növləri. Paraşütlə tullanma idman turizminin kifayət qədər təhlükəli növü hesab olunur və aşağıda sadalanan istiqamətlərin hər biri ciddi hazırklıq tələb edir. Paraşüt – bir obyektin atmosferə açıq bir mühitdə havanın qaldırma qüvvəsindən istifadə edərək yavaşca enməsini təmin edən vəsaitdir. B.e. 810-887-ci illər arasında yaşayan ərəb ixtiraçısı Abbas Qasım İbn Firnasın İspaniyanın Kordoba vilayətində paraşütə bənzər bir alətdən istifadə tarixi qeydlərdə mövcuddur. Çində də paraşütün ilk nümunələri istifadə edilmişdir. Leonardo Da Vinçinin paraşütlə əlaqədar şəkilləri mövcuddur.
Fristayl paraşütlə tullanmanın nisbətən gənc növü olub, təxminən XXI əsrin əvvəllərində meydana gəlmişdir. Fristaylın əsas məqsədi idmançının sərbəst uçuş şəraitində müxtəlif fiqurlar göstərməsidir. Bu zaman idmançının özündən əlavə operator da iştirak edib bütün fiqurları kameraya çəkir. Sonradan uçuşun ilk anları münsiflər tərəfindən qiymətləndirilir. 
Skaysörfinq sərbəst uçuş zamanı xizək üzərində müxtəlif fiqurların yerinə yetirilməsidir. Xizəkçinin aerodinamikası uçuş zamanı xizəyin aerodinamikasında kəskin fərqləndiyinə görə bu tamamilə fərqli idman növü hesab olunur.
Ekstremal turizmin ekzotik növləri. Kosmik turizm,yəni Yer orbitinə səyahət – ekstremal turizmin ən bahalı və ekzotik növü hesab olunur. Hələ ki, kosmik turistlərin sayı kifayət qədər azdır. İlk kosmik turistlər ABŞ millioneri Dennis Tito və CAR vətəndaşı Mark Şattlvort olmuşlar. Onların hər biri Beynəlxalq kosmik stansiyada bir həftəlik uçuşa görə 20 mln. ABŞ dolları ödəmişdilər. Kosmik turizmin ən çox imkişaf etdiyi ölkələrə ABŞ və Rusiya aiddir.
Ekstremal turizmin dağ növləri. Alpinizm ən ekstremal istirahət növlərindən biri hesab olunur. Bu gün alpinizm artıq sürətlə inkişaf edən və məhşurlaşan bir sənayeyə çevrilmişdir. Snoubordinq xüsusi təhciz olunmuş taxta üzərində dağ yamaclarından enmədir. Bu növ, dağ-xizəkçiliyinə nisbətən daha aqressiv, aktiv və ekstremal hesab olunur. Snoubordinq ayrıca idman növü kimi XX əsrin 60-cı illərində ABŞ-da təşəkkül tapmışdır.Heliski (ing. Heliskiing) dağ-xizəkçilik idmanının, friraydın tərkib hissələrindən biridir. Onun əsas məğzini xüsusi hazırlanmış yamaclardan kənarda yerləşən, əl dəyilməmiş dağ yamaclarına vertolyotla gətirilərək, ordan yamac boyu sürüşmə təşkil edir

Ekstremal turizm turizmin ən təhlükəli növlərindən olub, əsas məqsədi təhlükəni hiss etməkdir. Ekstremal turizmdə bütün təhlükələri turizm növlərinə, obyektiv xüsusiyyətlərə görə təsnifatlaşdırmaq mümükündür. Ekstremal turizmdə mənşəyinə görə risk amillərini aşağıdakı kimi qruplaşdırmaq olar: 
- zədə təhlükəsi (daş yağması, qar uçqunu, təhlükəli atmosfer hadisəsi, təchizat problemi və s.); 
- ətraf mühitin təsiri (hava şəraiti); 
- yanğın təhlükəsi; 
- bioloji təsir (heyvan, zəhərli həşaratlar və infeksiya daşıyıcılarının sancması və təhlükəli mikroorqanizmlərin insan orqanizminə düşməsi riski); 
- psixofizioloji təhlükə (marşrutu çətin məntəqələrdən keçən turistlərdə fiziki və əsəb-psixi pozğunluğun yaranması riski); 
- ultrabənövşəyi və radiasiya şüalanması təhlükəsi; 
- kimyəvi təsir (toksiki, qıcıqlandırıcı risklər); 
- xüsusi risk amilləri (marşrutda təbii və texnogen təhlükələrin yaranması, obyektin yararsız texniki vəziyyəti, xidmət personalının aşağı hazırlıq səviyyəsi, marşrutda informasiya təminatının çatışmamazlığı və s.).

